
Y CYFARFOD FESTRI BLYNYDDOL
Cefndir
Mae’r Cyfarfod Festri Blynyddol yr un peth â Chyfarfod Cyffredinol Blynyddol y plwyf.  Gan fod y plwyfolion yn arfer cyfarfod yn festri’r eglwys i drafod busnes y plwyf, dechreuwyd defnyddio’r gair ‘Festri’ i gyfeirio at y corff o blwyfolion ac at y cyfarfod ei hunan.

Wrth baratoi ar gyfer Cyfarfod Festri Blynyddol y plwyf, gallai’r rhestr wirio ganlynol fod yn ddefnyddiol:

· Dylai’r cyfarfod gael ei gynnal cyn 30 Ebrill 

· Dylai hysbysiad am y cyfarfod gael ei ddangos ger prif ddrws pob eglwys yn y plwyf, a phob adeilad arall yn y plwyf sy’n perthyn i’r Eglwys yng Nghymru sy’n cael eu defnyddio ar gyfer addoliad cyhoeddus, a hynny dros y ddau Sul yn union cyn y cyfarfod.  Yn ogystal, dylid dangos copi o’r agenda a’r cyfrifon (gweler pennod VI, Adran 23 is-adran 3 y Cyfansoddiad am ragor o wybodaeth).  Dylai’r cyfarfod gael ei gyhoeddi yn y prif wasanaethau. 

Mae’r Cyfansoddiad yn amlinellu’n benodol beth yw cwmpas y Cyfarfod Festri Blynyddol (gweler pennod VI y Cyfansoddiad, adrannau 15 ac 16).  Diben y cyfarfod yw trafod amrywiaeth eang o faterion y tu hwnt i faterion gweinyddol ac ariannol sylfaenol y plwyf. 

Yn y Cyfansoddiad, mae Adrannau canlynol pennod VI yn berthnasol i gyfarfodydd Festri:

Adran 10 – sy’n cyfeirio at gyfarfodydd ychwanegol a chyfarfodydd cynulleidfaol. 

Adran 11 – sy’n rhoi manylion am hysbysebu’r cyfarfod.

Adran 12 – sy’n nodi pwy yw’r Cadeirydd.

Adran 13 – sy’n rhoi manylion am y rhai sydd â hawl i fynychu a phleidleisio; y rhai sydd â hawl i fynychu ond dim hawl i bleidleisio; a phresenoldeb arsyllwyr.

Adran 14 – sy’n trafod dadleuon ynghylch yr hawl i fynychu a’r hawl i apelio.

Adran 15 – natur y busnes y dylai cyfarfod y Festri ei dderbyn a’i drafod.

Adran 16 – sy’n ymdrin ag ethol swyddogion y plwyf, a phenodi’r archwiliwr yn ogystal.
Paratoi
Dylai hysbysiad am y Cyfarfod Festri Blynyddol (gweler Atodiad 3A) ynghyd â chopi o’r Agenda (gweler Atodiad 3B) gael eu harddangos ger prif ddrws pob eglwys yn y plwyf ac wrth bob adeilad arall yn y plwyf sy’n perthyn i’r Eglwys yng Nghymru sy’n cael eu defnyddio ar gyfer addoliad cyhoeddus, a hynny dros y ddau Sul yn union cyn cyfarfod y Festri.
Busnes y Cyfarfod
Mae busnes y Cyfarfod Festri Blynyddol yn rhannu’n dair adran:
1. Adroddiad y Plwyf;

2. Adroddiadau eraill;

3. Etholiadau.

(Noder: Mae’n arfer da cylchredeg adroddiadau ysgrifenedig mor eang â phosibl ymlaen llaw, fel eu bod nhw’n gallu cael eu hastudio gan y rhai a fydd yn bresennol yng nghyfarfod y Festri.)

1. Adroddiad y Plwyf
Mae hwn wedi cael ei rannu’n ddwy Adran
· Cenhadaeth yr Eglwys.  Bydd y periglor yn cyfeirio at faterion bugeiliol, efengylaidd, cymdeithasol ac eciwmenaidd dros y flwyddyn a aeth heibio, nid yn unig mewn perthynas â strategaeth y plwyf, ond hefyd mewn perthynas â’r esgobaeth a’r Eglwys ehangach.  Fe ddylai’r adroddiad edrych ymlaen hefyd, a chyfeirio at gynlluniau ar gyfer y meysydd hyn yn y flwyddyn a ddaw.
· Gweinyddu a Chyfrifon. Mae aelodau sydd â chyfrifoldebau arbennig yn aml yn delio â materion gweinyddol – er enghraifft, Rhôl yr Etholwyr, cyflwr yr adeilad, yswiriant y plwyf a materion tebyg. 

Mae Cyfrifon y Plwyf yn cael eu cyflwyno gan y Trysorydd, ac fe ddylen nhw gynnwys mantolen fel yr oedd pethau ar 31 Rhagfyr y flwyddyn flaenorol, a datganiad ynghylch incwm a gwariant hyd hynny.  Gellid rhoi adroddiad ar gyflwr presennol cyllid y plwyf.  Gweler Pennod 6 (Adran 2) y llyfryn hwn a Chyfrol II Adran 2, Is-adran 7 y Cyfansoddiad i gael esboniad pellach ar reoliadau cyfrifo’r Eglwys yng Nghymru.

2. Adroddiadau eraill
Dylai’r rhain gynnwys adroddiadau ar faterion o bwysigrwydd ehangach, gan gynnwys trafodion y Cynadleddau Deoniaethol ac Esgobaethol, cyfarfodydd Corff Cynrychiolwyr a Chorff Llywodraethol yr Eglwys yng Nghymru, ynghyd ag unrhyw adroddiadau y gofynnodd y Cyngor Plwyfol Eglwysig amdanyn nhw.
Etholiadau
Mae Pennod VI, adrannau 16 ac 17 y Cyfansoddiad yn rhoi manylion am yr etholiadau y dylid eu cynnal yn y cyfarfod Festri blynyddol.  Dylid nodi’r pwyntiau canlynol:

· Ni ddylai unrhyw un gael eu hethol oni bai bod cydsyniad i gael eu henwebu wedi cael ei dderbyn (yn bennaf oherwydd y posibilrwydd o sefyllfa’n codi fel yr un sy’n cael ei hamlinellu ym mhwynt bwled olaf yr Adran hon, isod)

· Mae’n rhaid i bawb sy’n cael eu hethol i fod yn aelod o’r Cyngor Plwyfol Eglwysig fod dros 18 oed, wedi eu cynnwys yn briodol ar Rôl yr Etholwyr, a gwneud y datganiad sy’n cael ei ragnodi yn y Cyfansoddiad.  Mae’n rhaid i Wardeiniaid wneud datganiad pellach, hefyd
· Mae pwysigrwydd etholiadau’n gofyn bod gweithdrefnau’n cael eu hystyried yn ofalus, ac fe fyddan nhw’n cynnwys darparu papurau enwebu’n gynnar, ac yn y festri, nifer digonol o bapurau pleidleisio
· Dylid nodi, yn enwedig ynghylch y Cyngor Plwyfol Eglwysig, fod etholiadau’n cael eu cynnal ar gyfer pob swydd, ac nid dim ond rhai penodol yn unig 

· Mae hi werth cofio hefyd y dylid dangos sensitifrwydd bugeiliol tuag at y rhai na fydd, o bosibl, yn gymwys i gael eu hethol yn aelodau o’r Cyngor Plwyfol Eglwysig, oherwydd cyfrifoldebau’r aelodau fel 'ymddiriedolwyr’.  Fe allai pobl sy’n anghymwys gynnwys pobl sydd wedi cael eu dynodi’n fethdalwyr, cyfarwyddwyr cwmni a gafodd eu diarddel, neu eraill a waharddwyd rhag bod yn ymddiriedolwyr gan y Comisiwn Elusennau
Mae’r drefn y dylid ethol y swyddogion yn cael ei hamlinellu yn y Cyfansoddiad (Pennod VI, Adran 16).  Mae’r drefn yn cael ei nodi hefyd yn Atodiad 3B isod.

Cyn gynted â phosibl ar ôl y Cyfarfod Festri, mae gofyn i’r Ysgrifennydd roi gwybod i’r rhai priodol a nodir isod am etholiadau’r Cyfarfod Festri hwnnw:

· Yr Archddiacon - enwau, cyfeiriadau a rhifau ffôn wardeiniaid yr eglwys. 

· Y Deon Bro - enwau, cyfeiriadau a rhifau ffôn y rhai a etholwyd i fynd i’r Gynhadledd Ddeoniaethol. 

· Ysgrifennydd y Gynhadledd Esgobaethol - enwau, cyfeiriadau a rhifau ffôn y rhai a etholwyd i fynd i’r Gynhadledd Esgobaethol, lle bo’n briodol. 

· Ysgrifennydd Bwrdd Nawdd / Bwrdd Enwebiadau’r Esgobaeth – gwybodaeth am y rhai a etholwyd i wasanaethu ar y Bwrdd Nawdd / Bwrdd Enwebiadau. 



	ATODIAD 3A 
(enghraifft o hysbysiad am y Cyfarfod Festri Blynyddol) 

 

PLWYF ……………..

Cynhelir CYFARFOD FESTRI BLYNYDDOL y Plwyf
(dyddiad)..................................... am (amser) .................................

yn ...................................(lle).

 

Arwyddwyd
....................................................... Periglor
........................................................ Warden
........................................................ Warden


	ATODIAD 3B
(amlinelliad o agenda ar gyfer Cyfarfod Festri Blynyddol)
1. Gweddïau
2. Ymddiheuriadau am absenoldeb
3. Cyflwyniad y cadeirydd
4. Cofnodion y cyfarfod festri blynyddol blaenorol
5. Adroddiadau’r plwyf
· Cenhadu 

· Gweinyddu e.e. Rhôl yr Etholwyr, cyflwr yr adeiladau, yswiriant
· Cyfrifon 

6. Adroddiadau am drafodion y Cynadleddau Deoniaethol ac Esgobaethol
7. Etholiadau
· Warden / Is-warden 

· Cynghorwyr Plwyfol Eglwysig 

· Ystlyswyr
· Etholiadau bob tair blynedd (fel bo’r angen) e.e. cynrychiolwyr y plwyf ar Fwrdd Nawdd yr Esgobaeth, y Gynhadledd Ddeoniaethol, a’r Gynhadledd Esgobaethol. 

8. Penodi archwiliwr annibynnol y cyfrifon (gweler Pennod 6 y llawlyfr hwn am ragor o wybodaeth ynghylch hyn)

9. Unrhyw fater arall (y bydd hysbysiad amdano wedi cael ei roi, ac y bydd y cyfarfod yn fodlon ei drafod)


Diane McCarthy

Ysgrifennydd yr Esgobaeth
Chwefror 2010

